
Nua èn zuppads ils stgazis?
Tut crescha e prosperescha – la primavai-
ra è in veritabel stgazi. In stgazi? Nua èn
propi zuppads ils stgazis? Tar la tscher-
tga da stgazis zuppads ha la redactura Isa-
belle Jaeger bain chattà in bel toc aur da
la Surselva, ma ella è sa dumandada: Vai
insumma vinavant cun l’exploraziun da
l’aur en quella regiun? Avant quatter
onns aveva ina firma canadaisa, la Swiss
Gold Exploration AG, survegnì la con-
cessiun per far retschertgas. Paula Nay ha
filmà trais stgazis fitg persunals – num-
nadamain ils stgazis da Sandra Hendry,
dad Enrico Bischoff e dad Ervin Huon-
der. Il redactur Arnold Rauch es ì a la
tschertga dad in veritabel stgazi cultural,

creà durant ils davos 50 onns a Tavau.
Là abitava numnadamain la fotografa
libra Lisa Gensetter che ha fotografà la
vita da mintgadi en il Grischun dapi ils
onns 1950. Il resultat è ina collecziun
remartgabla da 50’000 fotografias, ina
collecziun che vegn digitalisada actual-
main. David Truttmann en sia contri-
buziun davart in stgazi che nus avain
tuts en testa: Quants pleds ha il stgazi
da pleds rumantsch? 10’000 pleds u
500’000 pleds? Igl è grev d’eruir ina
cifra precisa e tuttina dattan intginas
cifras da pensar.

